
1. Introduzzjoni

F'dan I-artiklu nittratta l-allomorfija fil-Malti
breferenza partikolari ghall-imtenni. Wara li
nintroduci aspetti generali tal-allomorfijau
l-kundizzjonamenti taghha, niddiskuti t-tipi
differenti ta’ varjazzjoni fiz-zokk u fis-suffiss li nsibu
fil-Malti fil-kategorija tal-imtenni.

Hemm tliet punti necessarjili

rridu nsemmu biex nithmu x’inhi
l-allomorfija u kif tahdem: a) it-
tqeghid tal-allomorfija fil-qafas
tal-morfofonologija, b) ir-relazzjoni
bejn 1-allomorfija ul-varjazzjoni, u ¢)
is-sinkronija u d-dijakronija vis-a-vis
l-analizi allomorfika.

L-allomorfija taga’ taht l-istudju
morfofonologiku, ghax hemm
konnessjoni cara bejn 1-allomorfijau

I-ferghat tal-morfologija u 1-fonologija.

Fil-fatt, Berg (2010) jimmetaforizza
din ir-relazzjoni bhala kunflitt.
Filwaqt lil-morfologija tippretendi
element ta’ konsistenza u trasparenza,
il-fonologija tesigi artikolazzjoni
fac¢li. Dan il-kunflitt jista’ jirrisolvi
ruhu b’zewg modi; jekk l-influwenza
morfologika tiddomina, ma jkunx
hemm allomorfija, filwaqt li jekk
l-influwenza fonologika tippersisti,
tfigg il-varjazzjoni morfofonologika
(p. 33).

Rabta ohrali jaghmel Berg (2010)
hija bejn 1-allomorfija u l-varjazzjoni.
Tt-tqeghid tal-allomorfija fi hdan

dan il-kuncett usa’ jghin biex issir
il-konnessjoni bejn 1-unitajiet kollha
lingwistici li juru xi forma jew ohra
ta’ varjazzjoni. F’dan il-kuntest,

Berg jaghti ezempju mill-Ingliz 1i

jittrattal-alternanza bejn il-forom
shah (strong) ul-forom dghajfin
(weak) bhal fil-frazi bread [ond/nd/
an/n] butter (p. 60). Ilsienna fih ukoll
ghadd ta’ ezempji, li ma jaqghux

taht l-allomorfija, u li jistghu jigu
kkunsidrati bhala varjanti. Fost

dawn insemmu l-varjanti fonetici-
ortografici, bhal ¢intorin — ¢inturin

u pinnoli — pilloli. Ghalkemm fil-
lingwa titfacca bosta drabi taht
diversi forom, Berg jargumenta li
l-varjazzjoni minnha nnifisha tmur
kontra princ¢ipju universali msejjah
Humboldt’s Universal. Dan il-prin¢ipju
jirreferi ghar-relazzjoni binarja li
bhallikieku ghandha tezisti bejn sens
wiehed u forma wahda (one meaning -
one form).

F’bosta xoghlijiet ta’ natura
allomorfika, spiss jigi stipulat jekk
l-analizi hix ta’ xehta sinkronika

jew dijakronika (McCarvel, 2010;
Thornton, 1997 fost ohrajn). Biss,

ta’ min wiehed izomm f"'mohhu li
dawn iz-zewg modi ta’ analizi jistghu
jahdmu flimkien biex jipproducu
xoghol aktar komplut. Din ir-relazzjoni
hi kkonfermata minn Haspelmath

u Sims (2010) i, skonthom, “f’bosta
kazijiet tal-allomorfija fonologika,
huwa evidenti li r-raguni storika ghall-
ezistenza tar-regola morfofonologika,
u allura ghall-allomorfija, hija li
tiffacilita l-pronunzja™ (p. 24).

1“In many cases of phonological allomorphy, it is evident that the historical reason for the existence of the
morphophonological rule and thus for the allomorphy is to facilitate pronunciation.”

Hawn taht nipprezenta tliet definizzjonijiet li jiccaraw il-kuncett tal-allomorfija.
Ghal aktar definizzjonijiet, wiehed jista’ jara t-tezina tieghi, Bezzina (2020, p. 10).

Definizzjoni Sors

words..."

"...the variation in the phonological shape of morphemes and

Booij, 2012, p. 9

are in complementary distribution.”

"Sometimes two or more morphs which have the same meaning

Haspelmath & Sims,
2010, p. 15

"...a situation in which a single lexical item, meaning, function,
or morphosyntactic category has two or more different
phonological realizations depending on context."

Paster, 2014,
p. 219

Minn dawn id-definizzjonijiet u
ohrajn bhalhom, johorgu ghadd ta’
osservazzjonijiet i jistghu jitgiesu
bhala karatteristici bazici ta’ dawn it-
tliet termini:

» hemm rabta b’sahhitha bejn
l-allomorfija u l-kuncett tal-
varjazzjoni,

« l-allomorfija titlag minn kuncett
wiehed izda tirrealizza ruhha f'zewg
morfi, jew aktar, differenti,

» spiss tissemma wkoll il-fergha
lingwistika tal-fonetika/fonologija;
dan jikkonferma lil-istudju
tal-allomorfija jaga’ taht il-
morfofonologija,

« ’xi whud mid-definizzjonijiet
issir referenza ghall-kuncett tad-
distribuzzjoni kumplimentarja,

kuncett dibattibbli li niddiskutih
f"Bezzina (2020:20).

-affissi

L-allomorfija bhala realizzazzjoni
fonetika differenti ta’ morfema
partikolari tista’ tidher kemm fiz-zokk
kif ukoll fl-affissi. Haspelmath u Sims
(2010, p. 22-23) u Booij (2019) jaghtu
bosta ezempji mit-tnejn. Nipprezenta
xi whud minnhom hawn taht.

Fost I-ezempji tal-allomorfija fi-

affissi moghtija minn Haspelmath u
Sims (2010, p. 22) hemm tal-Korean,
li ghandu zewg allomorfi tas-suffiss
akkuzattiv, -ul u -lul, li jidhru f’ezempji
bhal:

-ul ton "flus" ton-ul "flus-akkuzattiv"

-lul tali "sieq" tali-lul "sieqg-akkuzattiv"

Hawnhekk jidher ¢ar li dawn iz-zewg allomorfi geghdin f’distribuzzjoni
kumplimentarja, ghax hija l-ahhar fonema taz-zokk li tiddetermina liema
allomorf ghandu jintuza. Huma jaghtu ezempju iehor mit-Tork permezz tas-
suffiss possessiv fl-ewwel persuna li ghandu xejn inqas minn hames allomorfi:

-im ev "dar" ev-im "dari"

-Um gun "gurnata" gun-Um "il-gurnata tieghi”
-um tuz "melR" tuz-um "“il-melh tieghi”
-im kiz 'tifla’ kiz-1im 'binti’

-m baba 'missier’ baba-m 'missieri’

Meta jigu biex jiddiskutu 1-allomorfija fiz-zokk, joffru ezempji minn tliet lingwi:
1-Ingliz, il-Germaniz u r-Russu. Fil-Germaniz, nghidu ahna, ostruwent imlehhen
isir imniffes meta jokkorri f’tarfis-sillaba:

Tage /'taiga/ "granet” Tag /tak/ "gurnata”

Hunde /'honda/ "klieb" Hund /hont/ "kelb"

Anke Booij, fl-analizi tieghu tal-Olandiz, jiddiskuti l-allomorfija fl-affissi.
Jargumenta li fil-kaz ta’ prefissi nattivi, 1-allomorfija hija rizultat ta’
restrizzjonijiet (constraints) fonologici. Nghidu ahna, I-allomorf [o] tal-prefiss
-on f’kelma bhal onmogelijk /omoyalok/ “impossibbli”, hija r-rizultat tal-
assimilazzjoni u d-degeminazzjoni (degemination). Mhux l-istess jista’ jinghad
ghall-allomorfijali tidher fi prefissi li mhumiex nattivi, li tintiret mil-lingwi sors,
bhal-Latin u 1-Grieg. Din 1-allomorfija hi mifruxa sew f’lingwi ohra bhat-Taljan,
I-Ispanjol, 1-Ingliz u anki l-Malti. Nipprezenta hawn xi ezempji mill-Ingliz li
huma xhieda ta’ din 1-allomorfija.

36 - L-ALLOMORFUA FIL-MALTI - RAFFAELLO BEZZINA



Il-prefiss in-

in-tolerant

intola'rant

“intolleranti”

im-populair

impopy ler

"mhux popolari”

in-consistent

pkonsis'tent

"inkonsistenti"

il-legaal

1le'xal

"illegali"

ir-rationeel

rat(f)o'nel

"irrazzjonali"

Nghidu ahna, il-prefiss in- ghandu bosta
allomorfi fl-Olandiz, fosthom (- bhal fil-
kelma il-legaal illegali’ u ir- fil-kelma ir-
rationeel ‘irrazzjonali’. Booij jargumenta
lil-ghazla tal-allomorf partikolari hija
ddeterminata mill-ewwel fonema
taz-zokk u li I-bidla ssehh minhabba
assimilazzjoni shiha jew parzjali.
B’hekk jikkonkludi li 1-allomorfija
sservi biex thaffefil-pronunzja.

Brabta mal-Olandiz, Booij (2019)
isemmi ezempju ta’ allomorfija ohra
li tikkonc¢erna l-morfema tal-plural.
Jargumentali s-suffissi -en u -s huma
zewg manifestazzjonijiet fonologici
ta’ din il-morfema ulil-ghazla
bejniethom tistrieh fuq restrizzjoni
fonologika li tapplika ghall-kliem kollu
nattiv. Hekk, -en tixref wara sillaba
accentata filwaqt li -s tokkorri wara
sillaba mhux ac¢centata.

allomorfiku
F’hafna xoghlijiet (Bauer, 2003;
Haspelmath & Sims, 2010 fost hafna

ohrajn), l-allomorfija tingabar fi tliet
kategoriji, skont il-kundizzjonament
lingwistiku li jirrizulta f’'morfemi
differenti.

Tajjeb inzommu f’'mohhna li morfema
partikolari ma tvarjax, izda hija biss
ir-rapprezentazzjoni tal-wice (surface
representation) li timmanifesta ruhha
f’allomorfi differenti (Haspelmath

& Sims, 2010, p. 23). Mela, meta
r-rapprezentazzjoni tal-qgiegh
(underlying representation) ta’
morfema partikolari tigi manipulata
minn xi regoli (morfofonologici,

’xi kuntest lingwistiku partikolari, tigi
prodotta rapprezentazzjoni tal-wice

li taf tvarja minn kuntest ghal iehor.
Ir-rapprezentazzjoni tal-qiegh hija
astratta uma tipprezentax xi formata’
allomorfija.

L-aktar kundizzjonament esplicitu
u komuni huwa dak fonologiku.
Fdin il-kategorija tal-allomorfi
huwa l-kuntest fonologiku li jholl
ujorbot. Ezempju li spiss jinghata

fil-letteratura (Haspelmath &

Sims, 2010; Mugdan, 1994) huwa
l-morfema tal-plural fl-Ingliz li fuq
il-livell ta’ rapprezentazzjoni tal-wice
ghandha tliet allomorfi, [-z], [-s]u
[-oz]. L-allomorf [-ez] jokkorri wara
sibilanti, bhal f’face-s, maze-s, bush-es,
l-allomorf[-s] jixref wara ostruwent
imniffes li mhux sibilant, bhal f’cat-s,
book-s, waqtli [-z] jidher fil-bqija tal-
kuntesti fonologici, bhal f’bell-s, key-s.

Mill-bandal-ohra, xi morfemi
jbiddlul-libsa skont il-kuntest

morfologiku. Normalment, skont
Haspelmath u Sims (2010), hija
I-funzjoni grammatikali li tinfluwenza
l-maggorparti ta’ dawn l-allomorfi
kkundizzjonati morfologikament (p.
26). Jaghtu l-ezempju tal-verb Spanjol
fl-infinittiv ir ‘mar’, li jinbidel fva-
fil-prezent u fu- fil-passat perfett.
Allomorfija ohra kkundizzjonata
grammatikalment tinstab fl-aggettiv
fil-Germaniz li jbiddel il-forma tieghu
skont il-gens tan-nom li jimmodifika.
Din il-bidla timmanifesta ruhha b’'dan
il-mod:

ein gross-er Wagen "karozza kbira" (m.)

ein gross-es Haus "dar kbira" (newtru)

eine gross-e Schlange "serp kbir" (f.)

Fil-kaz thawn fuq, is-suffiss la
huwa kkundizzjonat mill-forma
fonetika taz-zokk li jsegwih u langas
mil-lessema partikolarili jkun ged
jimmodifika. Fil-fatt, is-suffiss
tal-aggettiv jiddependi mill-gens
grammatikali tal-lessema. Dan

hu ghalhekk kundizzjonament
grammatikali (Bauer, 2003, p. 16).

Fl-ahhar nett, jezistu allomorfi li
huma kkundizzjonatilessikalment.
L-allomorfi li jagghu taht din il-

kategorija jistghu jergghu jigu
kklassifikati fi tnejn: a) dawk li jbiddlu
I-forma ghal ragunijiet purament
semantici, ub) dawk li jinbidlu ghal
xiragunili ma tistax tingabar f’xi
regola partikolari. Ezempju tal-ewwel
tip insibuh fil-morfema tal-plural fil-
Persjan li tirrealizza ruhha fis-suffiss
-an meta tinghagad ma’ nomi umani
wagqt li tidher bhala -ha ma’ nomi
mhux umani (Haspelmath & Sims,
2010, p. 26):

moerd "ragel"

moerd-an "rgiel"

gorbe "qgattus"

gorbe-ha "qgtates"

Dawk li jagghu taht it-tieni tip ma
jistghux jigu spjegati bil-fonologija,
il-grammatika jew is-semantika, izda
jkun hemm xi fattur iehor, li minnu
nnifsu ma jistax jigi espress permezz
ta’ regola u li jinfluwenza l-bidla fil-
forma. Bauer (2003, p. 16) jargumenta

lil-process derivattiv fl-Ingliz li jnissel

aggettiv min-nom korrispondenti
tieghu jidhol perfettament f’dan
il-kexxun minhabba lil-ghazla ta’
kull allomorftiddependi mil-lessema
partikolari, u ghalhekk jehtieg li tigi
memorizzata mill-kelliem. Fi kliem
iehor, mhemmzx raguni ghala certi
nomi jiehdu s-suffiss -ial bhal editor-
ial u professor-ial, waqt li nomi ohra
jiehdu s-suffiss -al, nghidu ahna,
doctor-al. Dan il-punt jaghmlu wkoll
Lacobini (2010) meta jargumenta

li “I-allomorfija kkundizzjonata
lessikalment tiddependi mil-lessema
inkwistjoni u mhijiex prevedibbli,
langas b’'regoli morfofonologi¢i.”

2. L-Allomorfija fl-Ghadd
Imtenni

B'dan l-isfond generali li tajt fuq
l-allomorfija u kif tahdem f’ghadd ta’
lingwi, il-pass li jmiss hu li nanalizza

I-fenomenu fil-Malti, b'mod partikolari

fl-imtenni. Fit-tezina nittratta
wkoll I-allomorfija fid-diminuttiv

(Bezzina 2020, p. 76), izda ghal
ragunijiet ta’ spazju, f’dan l-artiklu
niddiskutil-imtenni biss, b'mod
partikolaril-varjazzjoni fis-suffiss u xi
mekkanizmi morfofonologici, bhall-
epentezi u l-bidla fil-vokali.

Hemm gasma interessanti bejn
il-lingwisti li jittrattaw I-imtenni
fil-Malti fejn tidhol il-varjazzjoni
fis-suffiss. Waqt li whud, bhal Vassalli
(1827, p.102), Panzavecchia (1845, p.
30) u Attard (2008, pp. 14-15), igisu
s-suffissi -ejn ~ -ajn bhala l-morfi
abbinati mal-formazzjoni tal-imtenni,
ohrajn, bhal Aquilina (1965, pp. 69-70),
jelenkaw tliet suffissi: -ejn ~ -ajn ~ -tejn.
Kif wiehed jista’ jinnota, in-nuggas

ta’ qbil jikkoncerna s-suffiss -tejn u
l-istatus tat-t marbuta f’relazzjoni
mal-kelma shiha. Din il-problema se
tigi diskussa wara li jigi stipulat jekk
hemmx regola fonologika li tispjega
l-alternanza -ejn ~ -ajn.

Fil-letteratura hemm gbil dwar
l-alternanza fonologika -ejn ~ -ajn.
Sutcliffe (1936, pp. 34-36) u Aquilina
(1965, pp. 69-70), fost 1-ohrajn,
jargumentaw li s-suffiss -ajn jitfacca
biss wara nomi li (storikament)
jispi¢éaw b'gutturali, jigifieri bl-<gh>,
bl-<h> jew bil-<q>. Dawn il-fonemi,

2“In casi come questo si parla di allomorfia condizionata lessicalmente, in quanto la scelta dell’allomorfo dipende dal
lessema in questione, e non € prevedibile a partire da condizioni di tipo fonologico.”

/D/ (il-grafema <gh> tilfet il-hoss
taghha matul iz-zmien izda xorta
bagghet tesigi s-suffiss -ajn), /h/ u

/?/, kif jidhru f’xi kliem bhal subghajn
/su'bejn/, gwenhajn /d3wen hejn/,
sagagn, /se'?ejn/, mela, jirrikjedu
suffiss ghalihom li jitfac¢ca dejjem meta
jokkorru huma. Din l-osservazzjoni
preliminari twassal ghal tliet
konkluzjonijiet.

L-ewwel, jidher li dawn iz-zewg
suffissi qeghdin f’distribuzzjoni
kumplimentarja ghax l-okkorrenza ta’
suffiss minnhom f"kuntest partikolari
awtomatikament teskludil-possibbilta
tas-suffiss l-iehor.

Tt-tieni konkluzjoni tirrigwarda
l-ghazla tas-suffiss -ejn bhala l-binja
tal-qiegh. Din l-ghazla hi mibnija fuq
ir-ragunament li taccenna ghalih Zsiga
(2013) meta tistqarr li I-forma tal-
giegh tkun dik i normalment titfacca
fl-aktar kuntesti fonologic¢i varji uli
minnha jigu derivati forom tal-wicé
aktar ristretti (p. 227). Argument iehor
li jsahhah din id-decizjoni huwa dak
imsejjes fuq it-teoriji tal-grammatiku
Panini li hareg bl-idealil-kaz specifiku
ghandu jigi kkunsidrat 1-ewwel biex
imbaghad, ikunu jistghu jinsiltu
konkluzjonijiet ohrali jkunu aktar
generali u japplikaw ghal kuntesti
aktar varji®. Dan ifisser li skont

ir-ragunament ta’ Panini, l-ewwel
ghandna nistabilixxu liema alternant
tas-suffiss jintuza fil-kuntesti l-aktar
specifici biex wara nghaddu ghall-
alternant -ejn, li japplika f’kuntesti
aktar generali u, ghalhekk, jista’ jitqies
bhala l-forma tal-qiegh.

It-tielet konkluzjoni tittratta
1-klassifikazzjoni ta’ Paster, diskussa
f’tagsima 1.2.2.1 fit-tezina tieghi.
Ghal ghadd ta’ ragunijiet, fosthom
il-prezenza ta’ rapprezentazzjoni
tal-qiegh wahdanija, (-ejn) u
l-applikazzjoni ta’ regola fonologika
(-ejn tinbidel f’-ajn) applikata
f’kuntest specifiku (wara l-hsejjes
gutturali), din 1-alternanza tidhol
kexxun f’dak li jien sejjahtlu Tip A
(2020, p. 23), jigifieri allomorfija
fonologika prevedibbli.

Il-problema li acéennajt ghaliha ftit ilu
tikkoncerna l-istatus taz-zieda -tejn.
Wagqt li xi whud iqisuh alternant iehor
minbarra s-suffissi -ejn u -ajn, ohrajn
(Borg & Azzopardi-Alexander, 1997, p.
175; Cachia, 1994, p. 98; Fenech, 1978,
p. 47-49; M. Mlifsud, komunikazzjoni
personali, 5 ta’ Dicembru, 2019) huma
aktar inklinati li jgisu l-fonema /t/
fikliem bhal daggtejn /de? ?tejn/u
kelmtejn /kelm 'tejn/ bhalal-fonema
responsabbli ghall-allomorfija fiz-
zokk, jigifieri [daqq] ~ [daqqt], ecé.

% “This idea of taking the most specific case first, thus getting it out of the way so that succeeding statements could
be made more generally, is originally due to the ancient Indian grammarian Panini, and is still known as Panini’s

Theorem.”

It-¢ marbuta, fdal mill-Gharbi li
kienet isservi bhala indikatur tal-
femminil, tidher f’ghadd ta’ kategoriji
grammatikali ohra bhall-istat kostrutt,
nghidu ahna kelmet il-Malti u £'xi
kliem bil-pronom mehmuz bhal ziti.
Ghaldagstant, minhabba l-okkorrenza
taghha f’dawn il-kategoriji
grammatikali tant distinti, tkun aktar
logika l-konkluzjoni li t-t marbuta
titqies bhala l-kawza tal-allomorfija
fiz-zokk milli fis-suffiss.

Possibilita ohra li tista’ tigi
kkunsidrata hijal-istatus tat-t
marbuta bhala interfiss. Il-problema
b’'din il-konkluzjoni hija wahda.
Fil-letteratura (Bauer, 2003, p. 30;
Glottopedia, 2007) hemm gbil 1i
l-interfiss, minnu nnifsu, ma jgorrx
valur semantiku u jintuza bhala pont
fonetiku biex jghaqqad zkuk jew
kliem. Fil-fatt, b’din 1-osservazzjoni
f’mohhna nistghu nanalizzaw in-nom
arkajku thalassa li, ghalkemm ma
nizziltux fit-tabella, issemmih Brincat
(2018, p. 19) fit-tezi taghha. L-imtenni
ta’ dan in-nom rari huwa thalassanejn,
biz-zieda tal-hoss konsonantali /n/
bejn iz-zokk u s-suffiss. X’aktarx, li din
il-fonema tista’ titgies bhala interfiss
minhabba li, skonti, ged tagdi biss rwol
fonologiku.

I fiia fiz-Zoklc
- ..

Tajjeb li nibda billi nghid kelmtejn
fuq dan il-process fonologiku li
jirreferi ghal xi zieda li ssir f’xi
morfema jew ohra. Skont Zsiga
(2013), I-epentezi tintuza sabiex
jinfirdu sekwenzi ta’ fonemi li
jmorru kontra r-restrizzjonijiet
fonotattici tal-lingwa (p. 241). Dan
jikkonfermah Gordon (2016), li jqis
l-epentezi bhala strategija li spiss
tintuza biex jissewwew sillabi li ma
jkunux gew iffurmati b’'mod korrett.
Hu jezemplifika dan l-argument
bl-Gharbi tal-Kajr li f’xi kuntesti
jdahhal il-vokali epentetika [i], fi kliem
bhal ?ult-lak li jehtieg din il-vokali
epentetika sabiex il-konsonanti <t>
tifforma sillaba a¢cettabbli ?ul ti-lak
(“ghedtlek”) (p.162).

Mil-lista moghtija, ninnutaw li
n-nomi basla, hofra, labra, logma,
qoxra, tibna, widna u wizna jdahhlu
vokali epentetika fit-tieni sillaba fl-
imtenni taghhom, jigifieri basaltejn /
besel 'tejn/, hofortejn /hofor 'tejn/,
labartejn /leber 'tejn/, logomtejn /
Io?om'tejn/, goxortejn /2afor 'tejn/,
tibintejn /tibin 'tejn/, widintejn /
widin 'tejn/ u wizintejn /wizin'tejn/.
Diniz-Zieda tirrizulta f’alternanza
fiz-zkuk bil-forma KVKK ~ KVKVK(t)
— [hofr] ~ [hofort], [lebr] ~ [lebert], ecé.

Minn din 1-analizi nistghu naslu ghal
zewg osservazzjonijiet ohra. L-ewwel
nett, ta’ min ninnutaw il-kwalita
tat-tielet radikali li, minn dawn
l-ezempji, nistghu nikkonkludu li tkun
dejjem <1, m, n> jew <r>. Dan il-punt
jikkonfermawh kemm Sutcliffe (1936)
kif'ukoll Borg u Azzopardi-Alexander
(1997). Nghidu ahna, tal-ewwel
jistgarr li nomi fil-femminil li t-tielet
radikali taghhom tkun wahda minn
dawn imsemmija, jehtiegu vokali
gaddejja gabel din il-konsonanti,
inkella dawn il-fonemi, imhaxknin
bejn zewg konsonanti ohra, ma jkunux
jistghu jigu ppronunzjati’.

It-tieni osservazzjoni tikkonc¢erna
I-kwalita tal-vokali epentetika. Mill-
ezempji kollha migburali jinvolvu
vokali epentetika, ninnutaw li fil-kazi
kollha, din tkun identika ghall-vokali
li tokkorri fis-sillaba precedenti, sew
jekk tkun /1/ u sew jekk /e/ jew /o/. Din
l-osservazzjoni hija krucjali ghaliex
tikkonfermali din l-alternanza fiz-
zokk, V ~ @, hija rizultat ta’ epentezi u
mhux tnehhija (deletion). Il-prezenza
ta’ dawn il-vokali, li jirriflettu dejjem
il-vokali precedenti, twassal ukoll
ghall-ipotezi li hemm l-armonija
vokalika involuta. Gordon (2016, p.
134), Zsiga (2013, p. 237) u Fenech
(aratagsima 2.2.2 fit-tezina) igisu
l-armonija vokalika bhala tip ta’

assimilazzjoni nonkontigwa, process
iehor fonologiku li jaf iwassal ghal
allomorfija fiz-zokk u li jispikka
l-aktar fit-Tork fejn il-vokali kollha 1i
jokkorru fis-suffiss jalternaw sabiex
jarmonizzaw mal-vokali li tinsab
fiz-zokk. Fil-Malti, kif targumenta
Hume (2005, p. 1), il-vokali epentetika
per e¢cellenza hija /1/. Ghaldagstant,
f’nomi bhal hofortejn u labartejn,
nistghu nargumentaw li hemm
il-prezenza tal-vokali epentetika

/1/ litibdel il-kwalita taghha frott
l-armonija vokalika.

L-epentezi tista’ tigi espressa bir-
regola:

o->V/K__K°

Dinl-epentezi tista’ tigi studjata
wkoll minn lenti aktar fonologika li
tinvolvi t-tiswir tas-sillaba u r-regoli
fonotattici tal-Malti. Fil-fatt, 1i kieku
kellna niffurmaw l-imtenni ta’ dawn
in-nomi minghayjr il-vokali qaddejja,
jigifieri */bes. ltejn/ jew */hof. rtejn/
ninnutaw li l-onset tat-tieni sillaba
tmur kontra r-regoli fonotattici
tal-Malti. Dan jikkonfermah Galea
(2016) li jargumenta li ghenieqged
konsonantali komposti minn sonorant
+wagfa jmorru kontra l-iskala tas-
sonorita ladarba l-ewwel konsonanti
hija aktar sonora (sonorous) mit-tieni
wahda. Sabiex din il-problema tigi

4 “Feminine nouns with the third radical 1, m, n, gh, r require before it an auxiliary vowel, as otherwise these letters
between two consonants could not be readily pronounced.” (p. 35)
5 Tiddahhal vokali epentetika qabel konsonanti sonoranti f’shanqud konsonantali ta’ tlieta.

meghluba, Galea jargumenta li f’dan
il-kuntest spiss tintuza strategija

li tinserixxi l-vokali /1/ qabel is-
sonorant. Brizultat ta’ dan, tinholoq
sillaba gdida li tinkludi 1-vokali
gaddejjau s-sonorant, li b’hekk
telimina l-ghanqud konsonantali bhala
onset (p. 30).

I fiia fiz-Zoldc
Bidla fil-Volali

Nibda bil-bidliet kwantitattivi. In-
nomi id, inbid u jum jghaddu minn
bidla fit-tul tal-vokali mis-singular
ghall-imtenni. Jidher li din il-bidla
hija marbuta mac¢-caqliq tal-ac¢céent fil-
kelma. Meta l-acéent jimxi fuq sillaba
ohra fil-kelma, il-vokali twal /i:/ u /u:/
jigsaru ujsiru /1/ u /o/ rispettivament
fis-sillaba korrispondenti.

Din l-osservazzjoni hi kkonfermata
minn Borg (1975), li jghid li kwalunkwe
bidla fl-accent tal-kelma li hi
assocCjata ma’ processigrammatikali,
tkun spiss akkumpanjata minn

bidla fit-tul vokaliku® (p. 20). Zsiga
(2013) tikkategorizza bidliet vokalici
bhal dawn bhala kazi ta’ lenizzjoni
(lenition), waqt li ssemmi r-rabta li
dan il-process fonologiku ghandu mal-
accent tal-kelma (p. 240).

Bidla ohrali hija akkumpanjata minn
bidliet fl-acéent hija dik osservata

fl-ezempji gbejna - gbintejn u hbejza

- hbiztejn. F’'dawn iz-zewg nomi,
ninnutaw bidla minn dittong /€j/

ghal monottong /1/. Nistghu nghidu
wkoll li z-zokk taghhom ghandu zewg
allomorfi, [d3bejn] ~ [d3bint] u [hbejz] ~
[hbist] lijitfaccaw skont il-pozizzjoni
tal-accent fil-kelma.

Insibu wkoll bidliet kwalitattivi fil-
vokali fin-nomi hageb, koxxa, xkora u
xoffa. Tnejn minnhom, jigifieri koxxa

u xoffa, ibiddlu l-vokali minn /o/ ghal
/v/, bidlali hijamarbuta mac¢-¢aqliq
fl-accent tal-kelma. Din il-bidla

tista’ wkoll tigi kkategorizzata bhala
lenizzjoniladarba, kif jargumenta
Gordon (2016), vokali mghollija
(raised) f’sillabi mhux a¢¢entati tinvolvi
tnaqqis fis-sonorita u ghaldagstant
tinghata anqas attenzjoni lis-sillaba li
ma tkunx ghadha prominenti minhabba
t-telftal-accent (p. 155). Din il-bidla
jsemmiha wkoll Scicluna (2017, p. 33)

li jaghmel referenza ghal meta l-vokali
<o> titlefl-accent fit-tlissin. Brabta

ma’ dawn iz-zewg nomi, ta’ min wiehed
jinnotal-prezenza tal-varjanti koxxtejn
u xofftejn.

Il-bidla kwalitattiva li tigi osservata
fin-nom hageb - hugbejn tista’ wkoll
tigi kklassifikata bhala lenizzjoni
ladarba tinvolvi tghollija (raising)
tal-vokali, f’kuntest li jinvolvi t-telf
tal-accent, mill-fonema /e/ ghal /v/.

5 “In Maltese, stress tends to co-occur with vocalic length. Thus, any stress shift concomitant with grammatical
processes is often accompanied by loss or displacement of vocalic length.”

Mill-bandal-ohra, il-bidla kwalitattiva
(ukwantitattiva) osservata fin-nom
xkora - xkertejn hija dagsxejn aktar
problematika. Sinkronikament,
nosservaw tqaddim (fronting) tal-
vokali minn /2:/ ghal /e/ ubidla
fil-kwantita tal-vokali minhabba
¢-caqliq tal-accent. Biss, jekk
nikkunsidraw dan 1-ezempju mil-lat
dijakroniku, aktarxli fi stadju bikri,
il-bidlakienet a - e, [fke:r] ~ [fkert] u
mhux o - e [[ko:r] ~ [fkert]. Spagnol
(komunikazzjoni personali, 4 ta’ April,
2020) jargumentalil-bidla minn
xikara (<Gharbi) ghal xkora fil-Malti
standard aktarx sehhet bi process ta’
iperkorrezzjoni. Jekk inzommu ma’
din it-teorija, nistghu nargumentaw
li din il-bidla kienet tinvolvi tghollija
tal-vokali u ghaldagstant tista’ tigi
kklassifikata bhala lenizzjoni.

Fl-ahhar nett, insibu l-bidliet
kwalitattivi li nosservaw fin-nomi
siegha - saghtejn u sieq - saqajn. I1-bidla
hawnhekk hija mill-fonema /1/, qasira
jew twila, ghall-fonema /e/. Jista’
jkunli huma l-fonemi gutturalili ged
ikollhom effett fuq il-kwalita tal-
vokali, b'mod partikolari fil-kaz ta’ sieq
- saqayn. Minhabba li s-suffiss, f’dan
il-kaz, irid ikun -ajn, aktarx li sehhet
armonizzazzjoni vokalika, jigifieri
l-vokalili tinsab fis-sillaba ta’ gabel tal-
ahhar bidlet il-kwalita taghha u saret
tixbah lil dik li tokkorri fis-suffiss, biex
tithaffefil-pronunzja. Dawn jehtiegu
aktar studju.

Minn din l-analizi tal-imtenni u
mill-analizi tad-diminuttiv fit-tezina
tieghi (ara Bezzina, 2020, p. 76) jistghu
jinsiltu xi tendenzi u konkluzjonijiet li
se nighborhom fil-punti thawn taht:

« Jidherlil-allomorfija ma ggibx ruhha
b’'mod differenti quddiem kategoriji
inflettivi jew derivattivi. Tant hu
hekk li 1-mekkanizmi tat-tnehhija,
tal-lenizzjoni (tniffis finali u bidliet
kwalitattivi tal-vokali) u t-taqsir
tfaccaw kemm fl-imtenni (kategorija
inflettiva) u kemm fid-diminuttiv
(kategorija derivattiva). Huwa biss
il-mekkanizmu tal-metatezili ma
tfaccax fid-diminuttiv.

« I¢-caqliq tal-accent fil-kelma
ur-regoli fonotattici tal-Malti
jirrizultaw f’shadd ta’ alternanzi.
Nistghu nghidu li fil-maggorparti
tal-kazijiet, l-epentezi, it-tnehhija,
il-lenizzjoni f"forma ta’ bidliet
kwalitattivi fil-vokali u t-tnaqqis fil-
vokali huma rizultat ta’ dan.

« Il-varjazzjoni <o> ~ <u> tfegg kemm
fl-imtenni kif ukoll fid-diminuttiv. Sibt
li din il-varjazzjoni titfac¢ca f’diversi
kategoriji u partijiet tad-diskors
fil-Malti li Ikoll ghandhom komuni
¢-caqliq tal-acéent primarju, bhal
arlogg - arluggar u sploda - spluzjoni.

« Ir-relazzjoni tar-rapprezentazzjoni



tal-qgiegh vis-a-vis tal-wice hija
importanti hafna. Filwaqt li
r-rapprezentazzjoni tal-qiegh tista’
tigi attribwita lill-komponent tal-
morfologija, ir-rapprezentazzjonijiet
tal-wice differenti li johorgu minn

forma tal-qiegh wahdanija huma
attribwiti lill-komponent fonologiku.
Dinir-rabta bejn dawn iz-zewg ferghat
lingwistici tikkonferma li analizi
allomorfika tabilhaqq taqa’ tahtil-
fergha tal-morfofonologija.

